
I. ATALA
BIZKAIKO LURRALDE HISTORIKOKO FORU ADMINISTRAZIOA
Foru Enpresak eta Foru Erakundeak

DEMA - Enplegu eta Ekintzailetza Foru Agentzia

Enplegurako eta ekintzailetzarako Anezka programaren oinarri orokorrak eta
2026ko deialdiak.

Indarrean dagoen araudia betez, Enplegurako eta Ekintzailetzarako Anezka progra-
maren oinarri orokorrak eta programa horren 2026ko deialdiak argitaratzen dira.

Barakaldon, 2026ko urtarrilaren 28an.—DEMA-Enpresa Garapeneko Zuzendari Ge-
rentea, Gloria Mugica Conde

ANEZKA PROGRAMAREN OINARRI OROKORRAK

1. Zioen azalpena

Gizartean eta lan-merkatuan izan diren aldaketen ondorio kezkagarria izan da preka-
rietatearen gorakada, lau emaitza orokor hauek izanik: enpleguaren ezegonkortasuna,
giza kalteberatasuna, diru-sarrera txikiagoak eta gizarte-prestazioak eta bestelako gizar-
te-onurak jaso beharko lituzkeen biztanleriaren zailtasun handiagoak. Horren guztiaren
ondorioz, lan-merkatura sartzeko eta irteteko maiztasunak gora egin du: lana etengabe
bilatzen aritu behar da askotan.

Horrenbestez, egungo egoera giltzarria da enpleguaren gaian esku hartzeko eta Biz-
kaiko egungo egoerara egokitutako irtenbideak eskaintzeko bidea emango duen neurri
multzo bat eskatzen du. Hori dela eta, enplegu-politikak jarduera publikorako funtsezko
eta oinarrizko tresna gisa hartu behar dira, lan-merkatuaren egonkortasuna zailtzen du-
ten ondorioei aurre egiteko.

Gizartearen egituran sartzeko eta parte hartzeko faktore erabakigarrienetako bat en-
plegua delako uste osoa izanik, Bizkaiko Foru Aldundiko Enplegua, Gizarte Kohesioa
eta Berdintasuneko Sailak 2016an abian jarritako «Enplegurako eta Ekintzailetzarako
AnezkaK» proiektuarekin jarraitzen du, pertsonak lan merkatuan sartzeko prozesua era-
ginkorragoa eta iraunkorragoa izan dadin.

Programa horren helburuak langabeen enplegu-aukerak areagotzea eta lan-merka-
tuan baldintza hobeetan kokatzea dira. Parte-hartzaileek beraien gaitasunak indartzen
dituzte, oztopo pertsonalak eta ingurukoak gainditzen saiatzen dira eta beraien auto-
nomia bultzatuta eta posizio aktibo, partekatu eta solidarioan kokatzen dituen ikuspegi
batetik, gizarteratzeko beharrezko baliabideak lantzen dituzte.

2. Tartean diren erakundeak

DEMA-Enpresa Garapena izenekoa Bizkaiko Foru Aldundiak enpresa sorkuntzarako
eta garapenerako sustatutako agentzia da. DEMAk 1989az geroztik ekintzailetzaren kul-
tura hedatzeko, enpresak sustatzeko, sortzeko eta sendotzeko, eta Bizkaiko pertsonen
enplegagarritasuna hobetzeko jarduerak eta programak garatzen ditu.

DEMAKk erabaki du enplegurako anezken metodologia Bizkaiko Lurralde Historikoan
erabiltzearen alde egitea, eta, horretarako, Anezka programa kudeatuko du Santa Maria
la Real Fundazioarekin elkarlanean, azkenengo honek beste lurralde batzuetan gauza-
tutako anezken esperientzietan garatutako ezagutza emango baitu.

Programak patronalekin, enpresa-elkarteekin eta kluster sektorialekin lan-akordioak
egiteko asmoa du Bizkaiko enpresa-sarea ordezkatzen duten eragileekin, enpresekin
etengabe harremanetan daudenekin eta haien lanbide-profilen beharrak ezagutzen di-
tuztenekin. Lankidetza mota horren helburuak honako hauek dira: behar horiek eza-
gutzea, ingurune sozioekonomikoarekin koherentzian enplegua bilatzeko orientazioa
emateko, eta erakundeen laguntza izatea, enpresa elkartuen eskaerara egokitzen diren
parte-hartzaileen profilak zabaltzeko.

3. Oinarrien xedea eta iraupena

Dokumentu honen xedea da oinarri hauek argitaratu zirenetik abian jartzen diren
Anezka programaren deialdi guztiak arautzea.

Oinarri hauek Anezka programaren aurreko beste edozein oinarri ordezten dute, eta
indarrean jarraituko dute ondorengo oinarri orokorrak argitaratzen ez diren bitartean.

4. Programaren helburuak

Enplegurako eta Ekintzailetzarako Anezka programak langabeak lanean txertatzeko
filosofia laguntzailea bihurtzeko asmoa du eta, besteak beste, honako helburu hauek
ditu:

— langabeek langabeziari lotutako jokabide pasiboak alde batera uztea eta anezka-

ren talde-lanean modu aktibo eta konprometituan parte hartzea,

— parte-hartzaileek beren helburu profesionalarekin bat datorren lana aurkitzeko eta/
edo beren enpresa-proiektua garatzeko dituzten edo hobetu behar dituzten gaita-
sun eta trebetasun guztiak ezagutzea,

— parte-hartzaileek lan-merkatua eta beraien enplegagarritasuna hobeto ezagutu di-
tzaten,

— lana bilatzeko prozesua baliabide gehiago eta hobeekin aktibatzea, eta prozesuan
parte hartzen duen bakoitzari modu integral eta indibidualizatuan laguntzea.

— parte-hartzaileen laneratzea lortzea.

5. Anezkaren garapena eta edukia

Anezken proiektuak enplegua bilatzeko metodologia propioa erabiltzen du. Meto-
dologia hori langabetuen talde-lanean oinarritzen da; taldekideek talde heterogeneoa
osatzen dute, ezaugarri desberdinak dituzte, espiritu dinamikoa, konprometitua eta so-
lidarioa dute, eta ekimen honetan borondatez eta kontraprestaziorik gabe parte hartzen
dute, eta, enpleguan aditua den pertsona batek koordinatuta, beren gaitasunak indartzen
dituzte, ezagutza kolektiboa sortzen dute eta helburu komun bat lortzen elkarri laguntzen
diote: enplegua lortzen, norberaren kontura edo besteren kontura.

Anezkak 15 asteko zuzeneko jarduera du —edo lana aurkitu arte—, eta honako al-
derdi hauek lantzen dira, besteak beste:

— Autoezagutza, marka pertsonala eta helburu profesionala. Autohautagaitza.
— Kudeaketa emozionala ziurgabetasun-aldian.

— Enplegua bilatzeko eta aukerak hautemateko baliabideak.

— Lan-merkatuaren funtzionamendua. Sektoreko enpresak identifikatzea.

— Curriculuma eta Linkedin.

— Elkarrizketa eta komunikazio eraginkorra.

Programatutako saoietan parte hartzea derrigorrezkoa izango da, astean 3 saio egin-
go dira, eta martxotik ekainera honela banatuko dira:

— Talde saioak, saio bakoitzeko 4 ordu.
— Saio indibidualak, gutxi gorabehera. 1h /saioa.

— Hainbat sektoretako erakunde eta enpresekin topaketak eta/edo tailerrak enple-
gua bilatzearekin lotutako hainbat arlotako adituekin.

6. Parte-hartzaileen baldintza orokorrak

Oro har, parte-hartzaileek baldintza hauetako bakoitza bete eta egiaztatu beharko
dute:

— Bizkaian izatea bizilekua.

— Langabetu bezala edo enplegua hobetzeko prozesuan, Lanbide-Euskal Enplegu
Zerbitzuan izena emanda egotea (betiere, programan parte hartzea eragozten ez
badu).

— Beharrezkoa izanez gero, lan baimena izatea.
— Informatikaren oinarrizko ezagutzak izatea.

— Ekipo informatiko bat eta Interneteko konexioa izatea online saioak egin ahal iza-
teko.

— Hizkuntza ofizialetako bat menderatzea.
— Ahal izanez gero, enplegagarritasuna hobetzeko prozesuetatik etortzea.

Nolanahi ere, parte-hartze horrek ez die berekin ekarriko inolako ordain ekonomikorik
parte-hartzaileei, DEMAk lekualdatze-gastuak bere gain hartu ahal izango ditu jarduera-
ren bat egiteko kanporatzea beharrezkoa izango balitz.

7. lzena emateko eta hautatzeko prozedura

Parte hartu nahi duten pertsonek izena eman beharko dute DEMAren webgunean:
https://www.dema.eus/izenematea/anezka.php, eguneratutako curriculum vitae erantsirik.

Programan izena ematen duen pertsona automatikoki inskribatuko da Bizkaiko En-
plegu Atarian www.portaldeempleodebizkaia.eus. Atari horretan bere enplegagarritasu-
na hobetzeko kalitatezko baliabideak aurkituko ditu, baita Bizkaiko Foru Aldundiko En-
plegu, Gizarte Kohesio eta Berdintasun Sailak finantzatutako enplegu-programa guztiak
klik bakar batez inskribatzeko kanal bakarra ere.

Hautaketa prozesuak hiru fase izango ditu:
1. fasea: sartzeko baldintza orokorrak egiaztatzea.

2. fasea: taldeko edo/eta banakako elkarrizketa bat egitea, honako alderdi hauek
balioesteko:

— Borondatea parte hartzean, interesa ekimenean.

— Proaktibitatea lana bilatzean

— Pertsonenganako orientazioa eta taldean lan egiteko gaitasuna.
— Asistentzia eta aktiboki parte hartzeko konpromisoa.

— Ekintzailetza bokazioa

— Online eta komunikazio-tresnak erabiltzeko trebetasunak.

3. fasea: curriculum vitaea balioztatzea. Aintzat hartuta anezka bat eratzen duen tal-
dearen ezaugarrietako bat izango dela ezaugarri ezberdinak dituzten parte-hartzaileak
izatea, irizpide hori kontuan hartuta egingo da balorazioa. Parte-hartzaileek garbi eduki
behar dute kontua ez dela prestakuntza onena duten pertsonak aukeratzea, lanerako
talde heterogeneo batean hobekien egokitzen direnak baizik.

Hautaketa

Behin irizpide horiek aplikatuta, egituratutako taldean moldapen hoberena lortu duten
pertsonak aukeratuko dira, gehienez 20.

Jakinaraztea

Balorazio txostena aurkeztean, eskaerak ebatziko dira DEMAK hartutako erabakiaren
bidez. Ebazpena jakitera emango zaie hautaketa prozesuan parte hartu duten guztiei,
posta elektronikoaren bidez, eta gainera, telefonoaren bidez hautatutakoei.

8. Hautatutakoek eman beharreko dokumentazioa

Hautatutako pertsonek eskaturiko baldintzak betetzen dituztela egiaztatu beharko
dute, honako agiri hauek aurkeztuz:

— Lan egiteko baimena duen NANaren edo AlZren fotokopia (beharreko lan baime-
naren fotokopiarekin batera).

— Lanbide-Euskal Enplegu Zerbitzuak emandako ziurtagiria.
— Errolda-ziurtagiria.

9. Bateraezintasunak

Programa ez da Anezka lineako beste enplegu-programa batekin bateragarria eta,
beraz, ezinezkoa izango da programa horretan sartzea aurretik (azkeneko zotzi urteetan
zehar) linea horretako beste anezka edo programa batean parte hartu bada.

10. Bajak eta ordezkapenak. Ordezkoen poltsa

Anezkaren lehen hilabetean parte-hartzaileren batek baja ematen badu, ordezkoen
poltsako kide batek ordezkatu ahal izango du.

Erreserba-poltsan sartuko dira eskabidea aurreikusitako epean egiteaz gain dago-
kion hautaketa-proba gainditu duten pertsonak.

Anezka hasi eta lehen hilabetea igaro ondoren, ezin izango da anezka horretan sartu,
eta, beraz, eskatzaileak behin betiko ez hautatuak izango dira oraingo deialdirako.

11. Betebeharrak eta ez-betetzeak

Hautatutako pertsonek programan, bere osotasunean, parte hartzeko konpromisoa
sinatu beharko dute, anezkak irauten duen bitartean.

Parte hartzeko konpromiso horretan, parte-hartzailearen betebehar moduan jasoko
da banakako eta taldeko saioetara joan behar izatea, programak agindutakoetara. Har-
tara, anezkan jarraitu ahal izateko gehienez justifikatu gabeko 3 falta onartuko dira. Era
berean, anezkaren metodologian oinarrituta, agindutako lanak egitea parte hartzailearen
betebeharra izango da.

Parte-hartzaileak lana aurkitzen badu, bere kontura edo beste baten kontura, ahal
duen neurrian, anezkarekin lankidetzan jarrai dezake.

Parte hartzeko konpromisoa ez betetzeak berekin ekarriko du parte-hartzailearen
baja, koordinatzaileak txostena egin eta gero.

12. Ekintzailetzarako laguntzak

Anezkaren garapenean edo amaieran beren enpresa sortzea erabakitzen duten per-
tsonek DEMAko honako babes eta laguntza ekonomikoaren zerbitzuak izango dituzte:

1. fasea: Negozio plana. Pertsona sustatzaileek DEMAko aholkulari bat izango dute,
negozio plana garatzeko orduan aholkatu eta jarraitzeko.

2. fasea. Enpresa abian jartzea. Enpresa abian jarri duten pertsona sustatzaileek
honako laguntza hauek izateko eskubidea izango dute:

— Jardueraren lehenengo urtean abian jartzeari buruzko jarraipena aholkularitza
izango dute, enpresaren lehen jarduera urtea gaindituko ez duena.

— Bizkaiko Foru Aldundiak argitara emango duen Enpresak sortzeko eta autoenple-
gua sustatzeko diru-laguntzak jasotzeko puntuazio gehigarria.

Aurreko laguntzaren onuraduna izateko, Anezkaren parte-hartzaileak gutxienez pro-
gramaren erdia egina izan beharko du, eta enpresak Jarduera Ekonomikoen Zergan eta
Gizarte Segurantzaren erregimenean aurretiko alta gehienez 6 hilabeteren buruan eman
beharko du, anezkaren prestakuntza fasea amaitzen denetik zenbatzen hasita.

Salbuespen moduan, Demak baloratu eta salbuetsi ahalko ditu epez kanpo alta eman
zaien enpresen kasuak, horretarako arrazoi justifikatu bat badago, Demako Enplegurako
eta Ekintzailetzarako Anezka programaren arduradunaren irizpidearen arabera. Dena
den ezin izango da inolaz ere urtebete baino gehiago luzatu, dagokion anezka bukatu
denetik.

Laguntza horien onuradun izateko, pertsonak ez dira dirulaguntza publikoak eskura-
tzetik baztertuak izan behar arau-hausteak egiteagatik.

13. Datu pertsonalen tratamendua eta babesa

DEMAK bermatzen du datu pertsonalak babesteko indarrean dagoen araudia bete-
tzen duela, eta, bereziki, honako arau hauek betetzen dituela: Europako Parlamentuaren
eta Kontseiluaren 2016/679 (EB) Erregelamendua, 2016ko apirilaren 27koa, datu per-
tsonalen tratamenduari eta datu horien zirkulazio askeari dagokienez pertsona fisikoak
babesteari buruzko (indargabetu egiten du aurretiko 95/46/EE Zuzentaraua, datuak ba-
besteko erregelamendu orokorra —DBEO—) eta 3/2018 Lege Organikoa, 2018ko aben-
duaren 5ekoa, datu pertsonalak babesteari eta eskubide digitalak bermatzeari buruzkoa
—DPBEDBLO—.

DEMAK datuak tratatzeko baldintzen berri ematen die erabiltzaileei, eta honako infor-
mazio hau helarazten die:

Tratamenduaren Arduraduna:
— ldentitatea: Enpresa Garapenari Laguntzeko Elkartea (DEMA-Enpresa Garapena).
— IFK: G48408405.

— Posta helbidea: Fanderia 2, 48901-Barakaldo (Bizkaia).
— Datuak babesteko ordezkariarekin harremanetan jartzeko:
* Telefonoa: 944 189 055.
* Helbide elektronikoa: dpo-dbo@dema.eus
Informazio osoa: https://www.dema.eus/eu/pribatutasun-politika/

Anezka Programaren 2026ko otsaileko Deialdia
1. Eskabideak aurkezteko epea:
Eskabideak aurkezteko epea 2026ko otsailaren 27ra arte egongo da irekita.
2. Gauzatzeko lekua eta epea:

Anezka Barakaldoko Elkartegiko (Fanderia kalea, 2) DEMAren instalazioetan egingo
da, 2026ko martxotik ekainera bitartean.

Anezka Programaren 2026ko iraileko Deialdia
1. [Eskabideak aurkezteko epea:
Eskabideak aurkezteko epea 2026ko irailaren 30era arte egongo da irekita.
2. Gauzatzeko lekua eta epea:
Anezka DEMAren instalazioetan egingo da, Barakaldoko elkartegian (Fanderia kalea 2).
Anezka bat baino gehiago garatuz gero, behar bezala jakinaraziko da non dagoen.
Anezka 2026ko urritik 2027ko otsailera bitartean egingo da.

